
ӨМҮР БАЯН 

 

Осконбаев Маралбек Чотоевич 1959 – жылдын 15 – мартында Ош областынын 

Чаткал районундагы Каныш-Кыя айылында туулган. 1965-жылы Каныш-Кыя орто 

мектебине биринчи класска кирип, 1975-жылы мектепти аяктаган. 1975-1977-жылдары 

Чаткал совхозунда тракторист, комбайнер 

жана жумушчу  болуп иштеген. 1977-

жылы Ош мамлекеттик педагогикалык 

институтунун даярдоо курсунда окуп, 

1978-жылы Ош мамлекеттик 

педагогикалык институтунун физика-

математика факультетинин “Физика” 

адистигине тапшырып, аны 1982-жылы 

аяктаган. 1982-жылдын августь айынан 

1982-жылдын 31-декабрына чейин Чаткал 

райондук элге билим берүү бөлүмүндо 

фильмотека башчысы болуп иштеген. 

1983-жылдын 1-январынан Ош мамлекеттик педагогикалык институтунун физика-

математика факультетинин эксперименталдык жана теориялык физика кафедрасында ага 

лаборант кызматка  орношкон. 1984 – 1985-жылдары Эстон республикасыын Тарту 

шаарында генерал Ж.М. Дудаевдин 46-авиациялык полкунда советтик армиянын 

катарында кызмат өткөргөн.  1987-1988-жылдары Эстон республикасынын Тарту илимдер 

академиясынын физика институтунда илимий стажировкадан өткөн. 1992-жылы Кыргыз 

улуттук университетинин алдындагы аспирантураны бүтүрүп, физик-изилдөөчү дипломун 

алган. 1996-жылы 19-декабрында Кыргыз илимдер академиясынын физика институтунда 

01.04.07- “катуу телолордун физикасы” адистиги боюнча физика-математика илимдерини 

кандидаты илимий даражасы үчүн кандидаттык диссертациясын коргогон. 2006-жылдан 

доцент.  1992-жылы эксперименталдык жана теориялык физика кафедрасында окутуучу, 

1994-жылы ага окутуучу, 1997-жылы физика-математика факультетинин деканынын 

тарбия иштери боюнча орун басары кызматтарында эмгектенген.  1998-1999- окуу 

жылдары Жалал-Абад мамлекеттик университетинде энергетика кафедрасынын башчысы, 

1999-2000-окуу жылдары Кыргызстан эл аралык университетинин Оштогу филиалында 

табигый илимдер кафедрасынын башчысы болуп эмгектенген.  2000-жылдын 1-

сентябрынан Ош мамлекеттик университетинин жалпы физика жана физиканы окутуунун 

усулу кафедрасында доцент, 2002-2004-жылдары декандын илимий иштери боюнча орун 

басары болуп эмгектенген. 2004-2006-жылдары ОшМУнун илим жана аспирантура 

бөлүмүн жетектеген. 2006-жылдын 30-августунан 2007-жылдын 16-мартына чейин жаңы 

уюшулган физика-техника факультетинин деканынын окуу иштери боюнча орун басары, 

2007-жылдын 16-мартынан 2009-жылдын 1-сентябрына чейин “Технологиялык 

процесстер жана прикладдык физика” кафедрасынын башчысы болуп иштеген. 2011 – 

жылдын 1 – октябрынан 2016-жылдын 1-октябрына чейин  физика-техника 

факультетинин деканы болуп иштеген. 2016-жылдын 1-октябрынан бери 

эксперименталдык жана теориялык физика кафедрасынын доценти болуп иштеп жатат. 

2021-жылдын март айынан бери ЭТФ кафедрасынын башчысы болуп шайланган. 

60 дан ашык илимий макалалары эл аралык, республикалык жана жергиликтүү 

басылмалардан жарык көргөн, 5 окуу-усулдук колдонмонун, 1 монографиянын жана бир 

лекция курсунун, 2 патенттин, 2 автордук күбөлүктүн автору. “Оптика”, “Оптика боюнча 

лабораториялык практикум”, “Атомдук жана ядролук физика боюнча практикум”, 

“Астрономия боюнча практикум” , “Чет элдик студенттер үчүн физикалык виртуалдык 

лабораториялардын топтому” жана “Лирикадагы физика” аттуу китетеринин автору. 

Анын жетекчилигинде бир кандидаттык иш  корголгон. Магситрлердин илимий 



жетекчиси катары илим изилдөө иштерин аткарат. Магистр жана аспиранттар менен бирге 

алыскы жана жакынкы чет мамлекеттерден илимий баяндамалары жарык көргөн.  

Астрономия, статистикалык физика жана термодинамика, катуу телолордун 

физикасы жана кристаллография, заттардын электрондук теориясы боюнча жогорку окуу-

усулдук деңггээлде лекцияларды окуп, практикалык жана лабораториялык сабактарды 

өтөт. Катуу телолордун физикасы жана астрономия предметинен жаңы лабораториялык 

иштерди койуп жана эсептердин топтомун даярдаган.    

01.04.07 - катуу телолордун физикасы адистигиндеги кандидаттык 

диссертацияларды коргоочу диссертациялык кеңештин мүчөсү. 

Физиканы гана окутпастан  бир топ чыгармачылык иш менен алектенет. 

Окуучулардын жана студенттердин физикага кызыгуусун арттыруу максатында 

физикалык процесстерди жана кубулуштарды чагылдырган  “Физикалык ыр кече” деген 

аталыштагы ыр менен жазылган китепче жарыка чыккан. Түшүк Кыргызстандагы 

белгилүү манасчы. Студенттик кезинен “Манас” эпосунан үзүндү айтып, комузда 

күүлордү чертип комуздун коштоосунда ырдап, эчен ирет ОшМУнун жана өзү 

эмгектенген факультеттин намысын коргогон. Шаардагы иш чараларда Манасчы катары 

катышып, өнөрүн элге тартуулап жүрөт. Мандолина, чопо чоор, темир ооз комуз жана 

домбрада ойнойт. Факультетте ар дайым кызыккан студенттерге комуздан бекер сабак 

берет. Ыр жазат. Ырлары жергиликтүү жана республикалык басылмалардан жарык 

көргөн. Бир топ ырлары “Чаткал таланттары-2” китебинде да жарыяланган.  

Жубайы Ыстамкулова Бегайым педагог. Бегайым көп жылдар ОшМУнун 

китепканасында китепканачы болуп эмгектенген. Азыр ардактуу эс алууда. 

Бегайым экөөсү  төрт уул, бир кызды тарбиялоодо. Чоң уулу Осконбаев Токторалы 

Маралбекович иштейт, үй-бүлөлүү, кызы Маралбекова Айниса Токторалиевна 5 жарым 

жашта, келинчеги Жоробаева Бегимай Германияда медицина кызматкери,  Осконбаев 

Данияр Маралбекович Би-Би-Си кыргыз кызматынын журналисти, Англияда Лондондо 

иштейт,  үй-бүлөлүү, келинчеги Оконбаева Турдугүл психология адистигинин магистри, 

кызы Осконбаева Даткайым Данияровна 4 жашта,  Осконбаев Атай Маралбекович 

АКШнын логистикалык борборунда  кызматкер, келинчеги Айзада чогуу иштейт, 

Осконбаев Абай Маралбекович ОшМУнун 4-курсунун студенти жана Осконбаева 

Айданек Маралбековна КУУнун биринчи курсунун студенти.  

 

 

 


